
L’AMORE NO CIAPA RUZENE

Qua ghe xe l'ocasion par darghe na bela sviolinada a tuti
quei che ghe crede a I'amore co tuta 'anema. E lo scrivard vo-
lentiera, parché ghe credo cussi anca mi.

Siben che tute le veline de la television le ne fa crédare che
se pole inamorarse anca vinti volte I'ano, mi so’ convinto che
se se inamora davero na volta sola so la vita.

Par carita, capita de sicuro che calchedun el creda de essar-
se inamora, el se marida e pi 'vanti el se incorze de 'vere ciapa
solo na sbandada, magari inmaga da i oci celeste edale... cur-
ve de ela.

Inamorase, perd, vol dire nantra roba: va ben i oci, celeste o
maron cheisia, va ben le curve e tute st'altre robe, ma se uno (o
una...) gascava parbenfininfondoal so cuoreeaquelodest’al-
tra (o st'altro...) xe alora che I'amore ciapa nantra fisomomia.

Tri zentimetri soto la peéle, ga dito calchedun, ghe xe tuto
quelo che serve par inamorarse. Ghe xe l'intelijenza, la sensibi-
litd, ghe xe l'onesta e la bonta, ghe xe el gusto de la vita, el
projeto de na fameja, ghe xe... el vero amore.

Se te riesse de inganzarlo, el xe questo che deventara la mo-
la che fara funzionare la machineta de la to vita, na mola che
ogni tanto la pol pérdare calche colpo, ma che basta girare la
ciaveta par tirarla st senza fadiga.

Na mola, dise el nostro vecioto pien de sentimento, che an-
ca se la dovesse incontrare calche rosco da mandare zo, calche
scalin da saltare o restare a la piova, no la ciaparia ruzene, par-
ché la xe taca come na grapeja so la posizion justa: proprio sol
cuore!

OCIO NO VEDE, CUORE NO SENTE

...Ghe xe anca calchedun che no ga 'vu bele esperienze, in
amore; ghe ne xe ecdme, e i ne ga 'assa la so soluzion soto for-
ma de proverbio, proprio come el nono che ga scrito questo.

Ghe xe na canzon del grande Modugno che dise “... la lon-
tananza... fa dimenticare chinon siama...” e che la da l'idea de
come che se presenta sto problema.

De sicuro l'amore, par stare senpre inpizza come on foghe-
to, el ga bisogno de la presenza, so questo no ghe piove, ma
pol capitare che a volte el vegna messo a la prova da... la di-
stanza.

Mi me figuro che sia sta proprio so on momento cussi che
chi che ga da spago a sto proverbio el s'a incorto de éssare ca-
pita so na facenda conprica.

Vedemo insieme la situazion:

“Scolta, Maria, go cata laéro in Piemonte e passando doman a
parto. Staro via tri, quatro misi, po’ vegno casa e se maridemo...”
“Ah, Toni, e mi come fardi mai... te me mancare... scrivi... te spe-
to.”

Toni xe 'nda, el ga pensa a la Maria, el ghe ga scrito anca, ma
ogni di in fabrica el vedéa na moreta che la ghéa on sestin...
“Ciao, miso’Toni..."; “... e mi me ciamo Pina..." El pensiero de
la Maria ogni tanto el svania, na létera de manco a la setimana,
po’ dé e po'... La Maria jera distante, gnente telefono a chel
tenpo, fin che Toni se ga convinto: ocio no vede, cuore no sente,
el se ga dito, e dal Piemonte no 'l xe pi torna indrio.

Pol sucédare anca che sia Toni a spetare par gnente...




